
AUGLÝSING 
s 

um staðfestingu forseta Íslands á breytingu á reglugerð fyrir Háskóla Íslands. 

Forseti Íslands hefur í dag samkvæmt tillögu ráðuneytisins staðfest eftirfarandi 
breytingu á reglugerð nr. 76 frá 17. júní 1958 fyrir Háskóla Íslands: 

1. gr. 

E-liður V. kafla orðist svo: 

E. Verkfræðideild. 

56. gr. 
2 

Kennsla og nám í verkfræðideild. 

a. Hlutverk deildarinnar. 

Hlutverk deildarinnar er kennsla og rannsóknir á sviði raunvísinda, hreinna og 

hagnýttra. Deildin stuðlar að sjálfstæðri rannsóknarstarfsemi kennara sinna og get- 
ur tekið tillit til hennar við verkaskiptingu innan deildarinnar. Deildin stuðlar 
að eflingu raunvísinda í landinu með því m. a. að vinna að bættri aðstöðu til rann- 
sókna og starfa á því sviði. Deildin er stjórnvöldum til ráðuneytis um kjarnorku- 
mál og fleiri mál á sviði raunvísinda, eftir því sem ákveðið er á hverjum tíma. 

b. Inntökuskilyrði. 

Skilyrði til inntöku í deildina er stúdentspróf úr stærðfræðideild íslenzks mennta- 
skóla eða sambærilegt próf. Deildin getur sett skilyrði um lágmarkseinkunnir í ein- 
stökum greinum eða greinaflokkum. 

c. Kennsla og nám. sg 

Verkfræðideild veitir kennslu í: 
la. Almennum undirstöðugreinum verkfræði. 
1b. Undirstöðuatriðum stærðfræðilegra greina. 
1c. Einstökum raunvísindagreinum í þágu annarra deilda, eftir því sem ákveðið er 

á hverjum tíma. 
2.  Einstökum sérgreinum verkfræði og stærðfræðilegs náms, eftir því sem ákveðið 

er á hverjum tíma. 
3. Deildin getur staðið fyrir námskeiðum til upprifjunar og viðbótarnáms fyrir 

menn, sem lokið hafa háskólaprófi í verkfræði eða öðrum raunvísindum. 

Til fyrrahlutaprófs í byggingarverkfræði eru kenndar þessar greinar: Stærð- 
fræði, aflfræði, burðarþolsfræði, rúmmyndafræði, eðlisfræði, efnafræði, jarð- og 

jarðeðlisfræði teiknun, landmæling, húsagerð, vélhlutafræði og félagsfræði. 
Til fyrrahlutaprófs í véla- og rafmagnsfræði eru kenndar sömu greinar nema 

jarð- og jarðeðlisfræði, landmæling og húsagerð. Í stað þeirra eru kenndar greinarnar 
raftæknifræði og vélhlutafræði, þegar þátttaka er nægileg. Fleiri sérgreinar getur 

deildin tekið upp, þegar ástæða þykir til og fé er veitt til kennslunnar. Nánar 
skal kennslugreinum og tilhögun kennslunnar lýst í námskrá, sem deildin semur. 

Stúdentar, sem stunda annað nám í deildinni en verkfræði, njóta kennslunnar 
í fleiri eða færri ofantaldra greina eftir nánara samþykki deildarinnar. 

Í flestum kennslugreinum eru hafðar æfingar, munnlegar, skriflegar eða verk- 
legar, og skal stúdent sækja þær á tilætluðum tíma. Deildin setur reglur um það, 
hversu mikil þátttaka í æfingum, og með hverri frammistöðu, skuli skyld. Hún getur 
og sett ákvæði um frammistöðu stúdents í vissum prófum, áður en hann fái aðgang 
að verklegum æfingum. 

Fyrrahlutanám verkfræðistúdenta miðast við 3 ár og próf í lok hvers árs; þó 
seta verkleg próf farið fram á öðrum tímum. Fullnaðarprófið, sem fólgið er í hin- 
um þremur ársprófum, er miðað við framhaldsnám í erlendum tækniháskólum, sem 
deildin hefur beint samband við. Stúdentum, sem hyggja á síðarahlutanám við aðra 
háskóla, getur deildin veitt sérstakt prófvottorð, ef hentugt þykir, eftir fullnægjandi 
frammistöðu í 1. og 2. ársprófi. 

57. gr. 
a. Prófgreinar. 

Námsgreinum er skipt í tvo flokka. Sú skipting, niðurröðun prófa á ár, fjöldi 
einkunna og vogtölur þeirra (1 eða %) er eins og Tafla Í sýnir. Deildin getur 
breytt því fyrirkomulagi, sem felst í töflunni, þegar henta þykir, og skal það þá til- 
kynnt í upphafi kennsluárs, sbr. 22. gr. reglugerðar háskólans. Í töflunni táknar 
s skriflegt, m munnlegt og v verklegt próf. 

Tafla 1. 

1. ár 2.ár 2. ár 3. ár 3. ár 3. ár Fjöldi 
FI. Námsgrein BVR B VR B v R eink. 

mm Ss VM SS VM Ss VM Ss VM ss vm s v B VR 

1 Stærðfræði ..... 1111 11 0) 5 5 5 

1 Aflfræði ........ 4 3 
1 Rúmfræði ...... þr A A A A 
1 Eðlisfræði ...... 11 234 
1 Efnafræði ...... 1 - 11 1 
1 Teiknifræði..... 1 1 1 

2 Félagsfræði..... 11 1 1 
2 Jarðfræði ...... FS I 
2 Teknsatik... - - 9) 11 
2 Véltæknifræði .. - 1) - - 1) 11 
2 Raftækmifræði.. - - 11 
2 Húsagerð ...... 1 
2 Landmæling.... 1 1 

Samtals: 7 7 7 7 6 6 21 20 20 

b. Próftilhögun og tímamörk. 

Við gjöf einkunna má taka tillit til úrlausna æfingaverkefna, sem stúdentinn 
hefur leyst af hendi við námið, samkvæmt reglum, sem deildin setur. 

Stúdent segir sig til ársprófs eða hluta af ársprófi með tilsettum fresti, enda 
hafi hann þá lokið fyrri ársprófum eða tilsvarandi hluta þeirra, eða segi sig samtímis 
til þeirra og ljúki þeim. Þá skal hann og hafa lokið tilskildum æfingum. 

Heimilt er að endurtaka próf í einstökum ársgreinum. Ógildist þá próf, sem 
áður hefur verið tekið í þeim ársgreinum, og tekur þetta ákvæði gildi, um leið og 
upptökupróf í grein er hafið. Við endurtekningu prófs er ekki skylt að endurtaka 

1) Ásamt hagnýttri stærðfræði. 
2) Tekið tillit til verklegra æfingajvið einkunnagjöf.

verkleg viðfangsefni eða æfingar, sem metnar eru til prófseinkunnar, hafi þær áður 
verið teknar gildar. Próf má ekki endurtaka nema einu sinni, nema deildin sjái 
lögmæta ástæðu til að veita undanþágu. 

Fyrrahlutaprófi í verkfræði, sem miðast við þriggja ára nám, skal stúdent 
hafa lokið eigi síðar en fjórum árum eftir að hann var skráður í deildina. Deildin 
getur lengt frestinn um eitt ár, ef hún telur horfur á, að stúdent geti þá lokið 
prófinu, enda hafi hann ekki sýnt vanrækslu í námi. Tilsvarandi tímaákvæði setur 
deildin um önnur burtfararpróf. 

Nú er skráður í deildina stúdent, sem hefur þegar tekið með góðum árangri 
próf við erlendan háskóla í námsefni, sem samsvarar í aðalatriðum námsefni til 
vissra prófa í deildinni. Getur háskólaráð þá heimilað, að tillögum deildarinnar, að 
veita slíkum nemanda burtfararpróf án prófa í þessu námsefni, þó að jafnaði aðeins 
ef um verulegt námsefni er að ræða. Skal þá á prófskírteini gerð grein fyrir þessum 
frávikum. 

c. Einkunnastigi. 

Við gjöf einkunna skal nota talnaröð Í í eftirfarandi töflu, og hlýtur stúdent 
í hvert sinn þá einkunn, er næst liggur meðaltali einkunna kennara og prófdómara. 
Talnaröð IT sýnir stigagildi einkunna. 

1 It 1 II 1 I 

6 8 4 5 2 — 1 
5% 1% 3% 3% 1% —12% 
5M 7) 3 2 1% —17% 
5 7 3 1 1 —23 
4, 6% 2% —1% 
4 5% 2 —4% 

d. Prófkröfur. 

Til þess að standast fullnaðarpróf verður stúdent að hafa hlotið eigi minna en 
5 stig að meðaltali í hvorum prófflokki. 

Aðaleinkunn (meðaltal allra prófseinkunna, veginna) 5.00—5.99 (í stigum) 

telst 2. einkunn, 6.00—7.49 telst I. einkunn, 7.50—-8.00 telst ágætiseinkunn. 

2. gr. 
Reglugerðarbreyting þessi tekur þegar gildi. . 

Í menntamálaráðuneytinu, 1. maí 1964. 

Gylfi Þ. Gíslason. 

Birgir Thorlacius. 

4. júní. . Nr. 49. 

a AUGLÝSING 
um að forseti Íslands sé kominn heim og tekinn við stjórnarstörfum. 

Forseti Íslands, herra Ásgeir Ásgeirsson, kom í dag úr för sinni til útlanda 
og hefur á ný tekið við stjórnarstörfum. 

Í forsætisráðuneytinu, 4. júní 1964. 

Bjarni Benediktsson. 

Knútur Hallsson.


